
Sigla aldaketak 
B.P.D.V. delakoak porrot egin du. 
Sigla hori zertsu den ez duzu so-

matzen, beharbada; eta gakoa 
emango dizut: «Bloque de Partidos 
Democráticos Vascos». Guri berriz, 
bes te hau omen d a g o k i g u : 
H.B.A.D.; alegia, Herri Batasun 
Anti-Demokratikoa. 

Eta, jakina, B.P.D.V. horrek 
«Frente Abertzale» delakoa eraiki 
nahi zuen. Baina, noski F.A.D.a ba-
karrik (Frente Abertzale Democrá-
tico, jakina); eta, beraz, H.B.A.D. 
gabe. 

Abiatu dira, beraz, gure demok-
ratak; eta Euskadiren Nazio Arazoa 
konpontzekotan, Senadorako baka-
rrik eta Gipuzkoan bakarrik elkartu 
omen dira. Euskadiren Askatasuna, 
B.P.D.V aren ustez, Gipuzkoako lau 
senadoreen eskuetan baitago. «Frente 
Abertzaleak», H.B.A.D.kook zernahi 
esanagatik ere, ez du deusik ikuste-
korik Autodeterminazioarekin, Hego-
Euskal Herriaren batasunarekin, 
edo-ta espainiar inperialismoarekin. 
Ez, jaun-andereok. «Frente Aber-
tzale» baten lehenengo helburua hori 
da: Gipuzkoan hiru senadore atera-
tzea. 

Eta, noski: H.B.A.D. alde batera 
utzi behar hasteko. Hemen dena izo-
rratzen baitu terroristen borroka har-
matuak, eta H.B.A.D.ak ez baititu 
ekintza lotsagarri horiek gaitzesten. 

Baina B.P.D.V.koak berehala ha-
serretu dira: nola egin zerrenda ho-
riek? nola banatuko hiru zizailu ho-
riek? Hor zegoen koxka. Hiru baka-
rrik? Ezin!! PNVak hitz egin du 
garbikienik: «Gure kondairan garbi 
utzi dugunez. PNVak ez du inoiz 
paktorik egin, eta ez egingo, euskal 
partidoekin, tartean partidu espa-
ñolen bat ez badago». Eta beste bi 
sozioek berehala erantzun dute: 
«Amen». En bilingüe, «hala biz». 

Eta sigla aldatzea erabaki dute: 
B.P.R.E. Alegia: Bloque de Partidos 
Regionalistas Españolistas. 

Eta erabaki hori bihotzez txalotzen 
dugu. 

